
GOUVÈNÈ CUOMO ANONSE NOUVO PWOGRAM ANKOURAJMAN BOUSDETID 
PWOFESÈ METRIZ NAN EDIKASYON  POU PWCHEN POU PWOCHEN EDIKATÈ 

KI NAN PIWO NIVO YO  
 

Pwogram prim nan tout eta rekonèt etidyan nan premye sik yo ki gen piwo nivo 
ansanm avèk pwofesyonèl yo kap chèche yon karyè nan edikasyon 

 
Bousdetid la bay frè eskolè pou degre metriz konplè nan edikasyon nan CUNY 

oswa SUNY 

 
Gouvènè Andrew M. Cuomo jodi a te anonse ke pwogram ankourajman bousdetid 
pwofesè metriz nan edikasyon pral kòmanse aksepte aplikasyon nan dat 26 Me. 
Pwogram nan bay yon bousdetid eskolè SUNY oswa CUNY konplè pou etidyan kolèj 
premye sik ki gen nivo ki pi elve oswa pwofesyonèl yo pou etid metriz nan edikasyon. 
Yo pral akòde jiska 500 nouvo prim chak ane pandan de ane akademik pou etid 
aplentan.  
 
“Elaji aksè a edikasyn siperyè jodia pral ede ranfòse pigwo talan pou yo kapab edikatè 
demen yo,” Gouvènè Cuomo te deklare. “Pwogram sa ap ede asire ke pwochen 
pwofesè nou yo gen aksè a resous ki nesesè pou yo vini pwofesè nan salklas la epi 
kontinye fòme ak enspire etidyan yo toupatou nan New York pou ane kap vini yo.” 
 
Benefisyè yo dwe rezidan nan Eta New York e yo dwe kenbe yon mwayèn pwen 3.5 
ooswa piwo nan yon kolèj oswa inivèsite ki lokalize nan eta. Benefisyè yo dwe dakò pou 
anseye nan yon lekòl piblik oswa segondè nan eta pou senkan apre yo fin konplete 
degre a. Delè pou aplikasyon an se 10 Jiyè 2016, e yo pral anonse prim yo nan mwa 
Out.  
 
“Lansman bousdetid metriz nan edikasyon Gouvènè a, makonnen avèk lansman 
TeachNY, ofri pwochen pwofesè yo sipò finans ak pwofesyonèl san parèy pou asire 
siksè yo,” te deklare Prezidan pa Entèrim Kòporasyon Sèvis Edikasyon Avanse 
Eta New York Elsa Magee. “Bousdetid sa ap ede bay yon gwoup kandida pwofesè nan 
moman demann pwofesè Eta ap ogmante.” 
 
“Bezwen pou rekritman ak retansyon pwofesè elve pandan toutan nan Eta New York, 
kòm nap fè fas a – yon mank pwofesè enpòtan,” te deklare Chanselye SUNY, Nancy 
L. Zimpher. “Pwogram Ankourajman Bousdetid Gouvènè Cuomo a se yon konpleman 
ekselan pou TeachNY, yon bagay ki sèten pou pote plis pwofesè ekselan nan salklas 

ak etidyan nan New York yo. SUNY fyè paske li fè pati nan inisyativ enpòtan sa e nap 
rete tann pou n akeyi benefisyè inogirall yo nan kanpis SUNY yo toupatou nan Eta New 
York.” 
 
"Mwen felisite Gouvènè Cuomo pou inisyativ enpòtan sa atan pou sipòte avni edikatè 
New York yo,” te deklare Chanselye CUNY James B. Milliken. “Vil Inivèsite New York 
te rekonèt enpòtans preparasyon ak retansyon pwofesè, e CUNY se pi gwo founisè 
pwofesè nan lekòl piblik pou Vil New York. Pwogram Metriz nan Edikasyon an 
demontre angajman eta pou sipòte bon jan kalite preparasyon pou pwochen jenerasyon 
pwofesè New York yo.”  
 
Pou jwenn plis enfòmasyon, vizite www.hesc.ny.gov/mastersineducation.  
 
Enfòmasyon sou Kòporasyon Sèvis Edikasyon Siperyè Eta New York: 
 
Kòporasyon Sèvis Edikasyon Siperyè Eta New York se ajans èd finansye etidyan Eta 
kap ede moun peye pou kolèj ak yon lidè nasyonal nan bay sibvansyon ki baze sou 
bezwen ak lajan prim bousdetid pou elèv ki pral nan kolèj yo. Sou baz fondamantal 
Kòporasyon an gen pwogram tankou Pwogram Asistans Ekolaj, plizyè sibvansyon 
federal bousdetid aksè kolèj ak yon pwogram Epay Kolèj ki gen siksè. Kòporasyon an 
mete kolèj disponib pou plizyè milye Nouyòkè chak ane e grasa pwogram tankou sa ak 
oryantasyon li bay etidyan, fanmi ak konseye yo. Nan 2013-14, Kòporasyon an te ede 
plis pase 388,000 etidyan reyalize rèv kolèj yo nan bay plis pase $984 milyon nan 
sibvansyon, bousdetid ak benefis padon prè, enkli $935.5 milyon ki te akòde grasa 
pwogram Asistans Ekolaj.  

